
ਨਾਲ ਪਰਦੇਸੀ ਨਿਹੁੰ ਨਾ ਲਾਈਏ

ਭਾਵੇਂ ਲੱਖ ਸੋਨੇ ਦਾ ਹੋਵੇ 

ਇੱਕ ਗੱਲੋਂ ਪਰਦੇਸੀ ਚੰਗਾ 

ਜਦ ਯਾਦ ਕਰੇ ਤਾਂ ਰੋਵੇ

ਯਾਰ ਮੇਰੇ ਨੇ ਭਾਜੀ ਭੇਜੀ 

ਵਿੱਚ ਭੇਜੀ ਕਸਤੂਰੀ 

ਜਦ ਦੇਖਾਂ ਤਾਂ ਥੋੜੀ ਲੱਗਦੀ 

ਜਦ ਜੋਖਾਂ ਤਾਂ ਪੂਰੀ

ਮਿੱਤਰ ਆਪਣੇ ਮੀਤ ਕੋ 

ਤੁਰਤ ਨਾ ਦਈਏ ਗਾਲ 

ਹੌਲੀ ਹੌਲੀ ਛੋਡੀਏ 

ਜਿਉਂ ਜਲ ਛੋਡੇ ਤਾਲ

ਬੇਰੀ ਹੇਠ ਖੜੋਤੀਏ 

ਝੜ ਝੜ ਪੈਂਦਾ ਬੁਰ 

ਯਾਰ ਨਾ ਦਿਲੋਂ ਵਿਸਾਰੀਏ 

ਕੀ ਨੇੜੇ ਕੀ ਦੂਰ

ਉੱਚਾ ਬੁਰਜ ਲਾਹੌਰ ਦਾ 

ਕੋਈ ਹੇਠ ਵਗੇ ਦਰਿਆ 

ਮੈਂ ਮਛਲੀ ਦਰਿਆ ਦੀ 

ਤੂੰ ਬਗਲਾ ਬਣ ਕੇ ਆ

ਉੱਚਾ ਬੁਰਜ ਲਾਹੌਰ ਦਾ 

ਕੋਈ ਹੇਠ ਤਪੇ ਤੰਦੂਰ 

ਗਿਣ ਗਿਣ ਲਾਹਾਂ ਰੋਟੀਆਂ 

ਕੋਈ ਖਾਵਣ ਵਾਲਾ ਦੂਰ

ਉੱਚਾ ਬੁਰਜ ਲਾਹੌਰ ਦਾ 

ਕੋਈ ਹੇਠ ਵਗੇ ਦਰਿਆ 

ਸ਼ੱਕਰ ਹੋਵੇ ਤਾਂ ਵੰਡ ਲਾਂ 

ਦਰਦ ਨਾ ਵੰਡਿਆ ਜਾ

